
Trirangashtakam Octad on Tricolour

த்ரிரங்கா³ஷ்டகம்

ஶீர்ஷாம்ஶே ரமணீயகுங்குமநிபோ⁴ வர்ணோ ஸுஶௌர்யாத்மகோ
மத்⁴யாம்ஶே த⁴வள: ப்ரஶாந்தசரிதோ யஸ்யா: பரிப்⁴ராஜதே ।

நிம்நாம்ஶே ஹரிதம் ஸம்ரு’த்³தி⁴ப⁴ரிதம் சிஹ்நம் மநோரஞ்ஜகம்
வந்தே³ பா⁴ரதபா⁴க்³யவர்த⁴நரதாம் தாம் நஸ்த்ரிரங்கா³ம் ஸதா³॥ 1॥

யஸ்யாம் ராஜதி ஸுந்த³ரம் ப³ஹுகு³ணம் சக்ரம் ஸ்வராபூரிதம்
த்³யௌர்வர்ணாகலிதம் மஹாயுத⁴ஸமம் நித்யம் ரிபுத்ராஸத³ம் ।

ஹிந்து³ஸ்தா²நவிகாஸவர்த⁴நகரம் ராஷ்ட்ரஸ்ய ஶௌர்யாஸ்பத³ம்
வந்தே³ பா⁴ரதபா⁴க்³யவர்த⁴நரதாம் நஸ்தாம் த்ரிரங்கா³ம் ஸதா³॥ 2॥

முக்தாகாஶதலே யதா³ சலதி ஸா வை பா⁴ரதீயா முதா³
ஸங்கீ³தேந ததீ³யப⁴வ்யலலிதம் குர்வந்தி ஸுஸ்வாக³தம் ।

தத்³பா⁴வம் ஸுக²த³ம் விகாஸப⁴ரிதம் ஜாநாதி ராஷ்ட்ரப்ரியோ
வந்தே³ பா⁴ரதபா⁴க்³யவர்த⁴நரதாம் தாம் நஸ்த்ரிரங்கா³ம் ஸதா³॥ 3॥

யா ஸ்தம்பா³த்³ க³க³நே ப்ரகே²லதி முஹூ ராஷ்ட்ரோந்நதிஸ்தா²பிநீ
யஸ்யா ரூபகு³ணாதி³கோ விஜயதே சித்தம் நராணாம் க்ஷணாத் ।

யாம் த்³ரு’ஷ்ட்வா பரதே³ஶஶாஸகக³ண: ஶங்காகுல:ஸர்வதா³
வந்தே³ பா⁴ரதபா⁴க்³யவர்த⁴நரதாம் தாம் நஸ்த்ரிரங்கா³ம் ஸதா³॥ 4॥

யா பூ⁴மௌ பரிராஜதே ஜநபதே³ கார்யாலயே வேஶ்மநி
ஸம்ஸ்தா²நே ஜநமாநஸே ப்ரதிகரே யாநேத்³ய ப⁴வ்யோத்ஸவே ।

தோயே போதக³ணே புநஶ்ச நப⁴ஸி வ்யோமாயநே பா⁴ஸதே
வந்தே³ பா⁴ரதபா⁴க்³யவர்த⁴நரதாம் தாம் நஸ்த்ரிரங்கா³ம் ஸதா³॥ 5॥

ராஷ்ட்ரம் ராஷ்ட்ரபதிஶ்ச ராஷ்ட்ரஜநதா ராஷ்ட்ரஸ்ய மந்த்ரீ வரோ
ராஷ்ட்ராமாத்யக³ண: ப்ரதா⁴நஸசிவோ ராஷ்ட்ரீயமந்த்ராலய: ।

நேதாரோ ஹி த³லஸ்ய ஶாஸகக³ணோ கா³யந்தி நத்வாபி யாம்
வந்தே³ பா⁴ரதபா⁴க்³யவர்த⁴நரதாம் தாம் நஸ்த்ரிரங்கா³ம் ஸதா³॥ 6॥

ராஜ்யாணாம் ப்ரமுகா²தி⁴காரிநிகரஸ்தந்முக்²யமந்த்ர்யாத³ய:
ஸைந்யாஶ்சா²த்ரக³ணஶ்ச ஶிக்ஷகததிர்ந்யாயாலயாஸ்யாதி⁴பா: ।

தே³ஶப்ரேமிஜநா நமந்தி நிதராம் கீ³த்வா யதீ³யம் யஶோ
வந்தே³ பா⁴ரதபா⁴க்³யவர்த⁴நரதாம் தாம் நஸ்த்ரிரங்கா³ம் ஸதா³॥ 7॥

வந்தே³ பா⁴ரதமாதரம் ப³ஹுதரம் தத்ஸம்விதா⁴நம் முதா³
ஸ்வாதீ⁴நாங்கிதராஷ்ட்ரியம் ஜநக³ணம் ரம்யம் த்ரிரங்க³த்⁴வஜம் ।

த⁴ர்மாணாம் நிரபேக்ஷதாம் நதஶிராஸ் தத்ஸார்வபௌ⁴மம் ப்ரதி
வந்தே³ லோகமதம் ப்ரதே³ஶநிகரம் தத்³-ராஷ்ட்ரகீ³தம் ஸதா³॥ 8॥

இதி ஶ்ரீவ்ரஜகிஶோரவிரசிதம் த்ரிரங்கா³ஷ்டகம் ஸம்பூர்ணம் ।

